
MAKTABGACHA TA’LIM 
TASHKILOTLARIDA 

XALQ OG‘ZAKI IJODI 
VOSITALARIDAN (ERTAK, 

MAQOL, QO‘SHIQ, AFSONA, 
DOSTON VA BOSHQALAR) 

FOYDALANISHNING 
NAZARIY ASOSLARI, 
XALQARO VA MILLIY 

TAJRIBASI
Ilmiy rahbar: Kadirova Shahnoza Xudoyberdiyevna
Termiz davlat pedagogika instituti dotsenti

Annotatsiya: Ushbu maqolada maktabgacha katta yoshdagi bolalarda (5–7 yosh) xalq og‘zaki ijodi vositalaridan (ertak, 
maqol, qo‘shiq, afsona, doston va boshqalar) foydalanishning nazariy asoslari, xalqaro va milliy tajribasini tahlil qilindi. 
Maqola folklorning bola psixologik rivojlanishi, axloqiy tarbiyasi, emotsional-intellektual dunyosini boyitish va milliy o‘zlik 
hissini uyg‘otishdagi pedagogik ahamiyatini ochib beradi.

Kalit so‘zlar: xalq og‘zaki ijodi, folklor, ertak, maqol, qo‘shiq, milliy qadriyatlar, maktabgacha ta’lim, axloqiy tarbiya, pe
dagogik vosita.
Abstract: This article analyzes the theoretical foundations, international, and national experience of using folklore tools 
(tales, proverbs, songs, legends, epics, etc.) in older preschool children (5–7 years). The article reveals the pedagogical 
significance of folklore in the psychological development, moral upbringing, enrichment of the emotional and intellectual 
world of a child, and awakening a sense of national identity.

Key words: oral folk art, folklore, fairy tale, proverb, song, national values, preschool education, moral education, ped-
agogical tool.
Аннотация: В данной статье проанализированы теоретические основы, международный и национальный опыт 
использования средств устного народного творчества (сказок, пословиц, песен, легенд, дастанов и др.) у детей 
старшего дошкольного возраста (5-7 лет). В статье раскрывается педагогическое значение фольклора в психо-
логическом развитии, нравственном воспитании, обогащении эмоционально-интеллектуального мира ребенка и 
пробуждении чувства национальной идентичности.

Ключевые слова: устное народное творчество, фольклор, сказка, пословица, песня, национальные ценности, 
дошкольное образование, нравственное воспитание, педагогическое средство.

KIRISH
Xalq og‘zaki ijodi (folklor) – xalqning asrlar davomida og‘izdan-og‘izga o‘tib kelgan, yozma shaklga kirmagan 

ijodiy merosi bo‘lib, unda ertak, maqol, qo‘shiq, afsona, doston, topishmoq, matal, alla, latifa va boshqa ko‘plab 
janrlar jamlangan. Ushbu vositalar maktabgacha katta yoshdagi bolalarda (5–7 yosh) milliy qadriyatlarni shakl
lantirishda muhim pedagogik vosita hisoblanadi. Nazariy jihatdan xalq og‘zaki ijodi bolaning psixologik rivoj
lanishi, axloqiy tarbiyasi, emotsional-intellektual dunyosini boyitish va milliy o‘zlik hissini uyg‘otishda samarali 
vosita sifatida o‘rganilgan.

Pedagogika fanida folklor bolaning tasavvurini, nutqini, hissiy-ruhiy dunyosini boyitish, yaxshilik va 
yomonlik, vatanparvarlik, mehnatsevarlik, do‘stlik, halollik, oilaga hurmat, kattalarga izzat, kichiklarga mehr 
kabi milliy qadriyatlarning asoslarini singdirishning tabiiy va samarali usuli sifatida baholanadi [9, 31]. 

Tog‘ayeva Munisa Muxammadiyevna
Termiz davlat pedagogika instituti 

magistranti

Natijada bolaning kognitiv, affektiv va ijtimoiy rivojlanishiga bevosita ta’sir etadi. Masalan, ertaklar orqali bola 
yaxshilikning yovuzlik ustidan g‘alabasini, qahramonlikni va adolatni o‘rganadi. Maqollar qisqa, hikmatli iboralar 
sifatida nutq malakasini oshiradi va hayotiy anglamlarini kuchaytiradi. Alla hamda qo‘shiqlar bolada mehr-
muhabbat, tinchlik va ishonch tuyg‘ularini shakllantiradi. Afsona va dostonlar xalqning tarixiy xotirasini, vatan-
parvarlik va ahillik g‘oyalarini singdiradi. Bu jarayon aksiologik, tizimli va rivojlantiruvchi yondashuvlarga asosla-
nadi. Xususan, bolani shaxs sifatida hurmat qilish, individual munosabat, tabiat va madaniyat bilan uyg‘unlik, 
insonparvarlik tamoyillari ustuvorligini amalda ko‘rsatadi. Ushbu nazariy asoslar pedagogika, psixologiya va 
falsafa integratsiyasiga tayanadi. Bolaning yosh xususiyatlariga (5–7 yoshdagi tasavvur kuchiga, emotsional 
qabul qilishiga, o‘yin orqali o‘rganishga) moslashtirilgan bo‘lib, bolaning shaxsiyati shakllanishida rivojlanti
ruvchi mexanizm sifatida xizmat qiladi.

MAVZUGA OID ADABIYOTLAR SHARHI
Xalqaro tajribada xalq og‘zaki ijodidan foydalanishning nazariy asoslari va amaliyoti boy merosga ega. 

Rossiya pedagogikasida K.D.Ushinskiy folklorning tarbiyaviy ahamiyatini chuqur o‘rgangan va “xalqchilik” 
tamoyilini ilgari surgan. Menimcha, Ushinskiyning quyidagi fikri xalq og‘zaki ijodining bolalar tarbiyasidagi o‘rnini 
go‘zal tarzda ifodalaydi: “Ertaklar – xalqning birinchi va yorqin pedagogik tajribalari bo‘lib, menimcha, hech 
kim xalqning pedagogik dahosiga raqobatchi bo‘lolmaydi” [1: 289]. K.Ushinskiy folklorni nafaqat adabiy meros, 
balki bolalarning dunyoqarashi, nutqi va axloqiy fazilatlarini shakllantirishning asosiy vositasi sifatida ko‘radi. 
Yuqoridagi fikrlar ayni haqiqat, chunki u xalq og‘zaki ijodi bolaning tabiiy rivojlanishiga mos kelishini ta’kidlab, 
biz ilgari surgan, milliy qadriyatlarning tarbiyadagi roli haqidagi g‘oyamiz dolzarbligini ko‘rsatadi.

Yevropa tajribasida nemis pedagogi Fridrix Frebel maktabgacha tarbiyada folklor elementlarini (qo‘shiq, 
o‘yin, ertak) bolaning tabiiy rivojlanishi uchun muhim deb baholagan. Uning “bolalar bog‘chasi” tizimida ertak 
va qo‘shiqlar bolaning o‘z-o‘zini rivojlantirishiga, hissiy va aqliy qobiliyatlarini oshirishga xizmat qilgan. Nemis 
millatiga mansub aka-uka Grimm ertaklari xalqaro miqyosda axloqiy tarbiya vositasi sifatida keng qo‘llanilgan: 
ular yaxshilikning yovuzlik ustidan g‘alabasini, do‘stlik va adolatni targ‘ib qiladi.

Daniyalik X.K.Andersen ertaklari ham shu tarzda bolalarga emotsional rivojlanish hamda axloqiy qadri-
yatlarni singdirishda muhim rol o‘ynagan.

Zamonaviy xorijiy tadqiqotlar folklorning samaradorligini yanada chuqurlashtirgan.
Masalan, E.I.Elizova rus xalq ertaklarining maktabgacha yoshdagi bolalarning madaniy identifikatsiyasini 

shakllantirishdagi pedagogik potensialini o‘rgangan. Tadqiqotda ertaklar orqali bolalarda milliy madaniyatga 
hurmat va o‘zlik tuyg‘usi shakllanishi ko‘rsatilgan. Uning qarashlaricha, “…Rus xalq ertaklari bolalarning 
madaniy identifikatsiyasini shakllantirishda muhim vosita bo‘lib, ular orqali bola o‘z xalqining qadriyatlarini 
o‘zlashtiradi” [2:5]. E.Elizova ertaklarni faqat o‘qitish vositasi emas, balki bolaning milliy o‘zligini shakllanti
ruvchi kuchli mexanizm sifatida ko‘radi. Men bu yondashuvni juda muhim deb hisoblayman, chunki u bizning 
mavzumizdagi milliy qadriyatlar shakllanishi g‘oyasini xalqaro tajriba bilan bog‘laydi va maktabgacha yoshdagi 
bolalarning identifikatsiyasi jarayonini ilmiy asoslaydi.

L.VisikoKnox-Johnson esa ertaklarning bolalar rivojlanishidagi ijobiy ta’sirini tahlil qilib, ularning tashab
buskorlikni sinovdan o‘tkazish va emotsional chidamlilikni oshirishdagi rolini alohida ta’kidlagan: “Ertaklar 
bolalarning tashabbuskorligini sinab ko‘rish uchun mo‘ljallangan bo‘lib, ular rivojlanishga yordam beradi” [3:12]. 
VisikoKnox-Johnson ertaklarni bolaning faoliyatini faollashtiruvchi vosita sifatida baholaydi. Men bu tahlilni 
qo‘shilman, chunki u 5–7 yoshdagi bolalarning tasavvur va emotsional rivojlanish xususiyatlariga to‘liq mos 
keladi va dissertatsiyamizdagi eksperimental metodikani asoslashga yordam beradi.

S.Sarwar ota-onalar va o‘qituvchilarning folklorga nisbatan idrokini o‘rganib, ertaklar merosini saqlash, 
ularni tarbiyada qo‘llash zarurligiga urg‘u bergan. “…Ota-onalar va o‘qituvchilarga ertaklarni saqlash hamda 
hikoya qilish uchun qulay muhit yaratishni taklif qilinadi…”[4, 45]. S.Sarwar tadqiqoti folklorning oila va maktab 
hamkorligidagi ahamiyatini ochib beradi. Men bu fikrni qo‘llab-quvvatlayman, chunki u amaliyotda xalq og‘zaki 
ijodini keng qo‘llash uchun zarur shart-sharoitlarni ko‘rsatib, bizning milliy tajribamizni boyitadi.

A.S. Masri terapevtik ertaklarning bolalarning holistik rivojlanishidagi (emotsional, kognitiv, ijtimoiy, axloqiy 
va til) foydasini batafsil tahlil qilgan. Unga ko‘ra, “…Terapevtik ertaklar bolalarning emotsional, kognitiv, ijtimoiy, 
axloqiy va til rivojlanishiga yordam beradi…”[5:8]. A.Masri folklorning ko‘p qirrali ta’sirini ilmiy jihatdan isbotlagan. 
Bu yondashuv juda qimmatli, chunki u xalq og‘zaki ijodining nafaqat axloqiy, balki bolaning butun shaxsiyatini 
rivojlantirishdagi rolini isbot etgan. 

Folklorning maktabgacha yoshdagi bolalarning axloqiy qadriyatlarini shakllantirishdagi ta’sirini o‘rganuvchi 
S.Sodikovna[8]ning ishida ertak, qo‘shiq va maqollarning integratsiyasi til, axloqiy hamda madaniy rivojlanishni 
boyitishi ko‘rsatilgan. Ishda integratsiyalashgan yondashuvning samaradorligi isbotlangan. Muallif qarashlari 
xalq og‘zaki ijodining universal xususiyatini ko‘rsatib, xalqaro tajribani milliy kontekstga moslashtirishga yordam 
beradi.

O‘zbekistonda xalq og‘zaki ijodidan foydalanishning boy an’analari juda yaxshi o‘rganilgan yo‘nalishlardan 
hisoblanadi. Sovet davridan keyin mustaqillik yillarida bu yo‘nalish yanada rivojlanib, milliy qadriyatlar (vatan-
parvarlik, oilaviy qadriyatlar, mehnatsevarlik, halollik, kattalarga hurmat, do‘stlik) ni bolalar ongiga singdirish-
ning asosiy vositasi sifatida chuqur o‘rganildi.

D.A.Abdurahimovaning tadqiqotlarida xalq og‘zaki ijodi namunalari vositasida maktabgacha yoshdagi 
bolalarni ma’naviy-axloqiy tarbiyalash tizimini takomillashtirishning konseptual asosi aksiologik, tizimli-faoliyatli 
hamda rivojlantiruvchi yondashuvlar integratsiyasida ko‘rsatilgan. U yaxlit yondashuv, individual munosabat, 
tabiat va madaniyat bilan uyg‘unlik, insonparvarlik yondashuvi tamoyillarini taklif etgan. “…Xalq og‘zaki ijodi 
namunalari vositasida maktabgacha yoshdagi bolalarni ma’naviy-axloqiy tarbiyalash tizimini takomillashtirish 
aksiologik va rivojlantiruvchi yondashuvlarga asoslanadi…”[9, 31].

D.Abdurahimova milliy pedagogikada xalq og‘zaki ijodining tizimli rolini juda yaxshi ochib bergan. U 
O‘zbekiston maktabgacha ta’lim tizimida milliy qadriyatlar tarbiyasining zamonaviy konsepsiyasini yaratishga 
asosiy poydevorlardan hisoblanadigan tadqiqotni amalga oshirgan.

A.A.Abdullayev esa ertak, maqol, allalarning maktabgacha yoshdagi bolalarda ma’naviy-axloqiy tarbi-
yalashdagi rolini batafsil tahlil qilib, ularning nutqni rivojlantirish va fazilatlar (do‘stlik, vatanparvarlik, halollik)
ni shakllantirishdagi ahamiyatini aniqlagan. “…Xalq og‘zaki ijodi namunalari vositasida maktabgacha yoshdagi 
bolalarni ma’naviy-axloqiy tarbiyalash nutq va axloqiy fazilatlarni shakllantirishda markaziy o‘rin tutadi…”[10:45]. 
Tahlil shuni ko‘rsatadiki, A.Abdullayev folklor hamda pedagogik tarbiya orasidagi amaliy bog‘liqlikni ochib beradi. 

TADQIQOT METODOLOGIYASI
Ushbu tadqiqot nazariy va amaliy xarakterga ega bo‘lib, quyidagi ilmiy metodlardan foydalanildi:

1.	 Nazariy tahlil usuli – xalq og‘zaki ijodi vositalarining nazariy asoslarini (aksiologik, tizimli-faoliyatli, rivoj
lantiruvchi yondashuvlar) chuqur o‘rganish va ularning pedagogik ahamiyatini ochib berish.

2.	 Tematik sintez usuli – nazariy asoslarni amaliy tajriba bilan birlashtirish va integratsiyalashgan yondashuvni 
shakllantirish.

3.	 Amaliy tavsiyalar ishlab chiqish usuli – olingan natijalarni maktabgacha ta’lim tashkilotlarida qo‘llash 
mexanizmlariga aylantirish. Ushbu metodlar orqali mavzuning nazariy va amaliy mohiyati izchil va chuqur 
ochib berildi.

TAHLIL VA NATIJALAR
Xalq og‘zaki ijodi bolaning psixologik rivojlanishi, axloqiy tarbiyasi va milliy o‘zlik hissini uyg‘otishda sama-

rali vosita sifatida o‘rganilgan. Pedagogika fanida folklor bolaning tasavvurini, nutqini va hissiy-ruhiy dunyosini 
boyitishning tabiiy usuli sifatida baholanadi. Bu jarayon aksiologik, tizimli-faoliyatli va rivojlantiruvchi yonda
shuvlarga asoslanadi. Bolani shaxs sifatida hurmat qilish, individual munosabat va insonparvarlik tamoyillarini 
ustuvorlik qiladi.

Xalqaro tajribada xalq og‘zaki ijodidan foydalanishning nazariy asoslari boy merosga ega. Rossiya peda-
gogikasida K.D.Ushinskiy folklorning tarbiyaviy ahamiyatini chuqur o‘rgangan va “xalqchilik” tamoyilini ilgari 
surgan. Uning fikricha, “Ertaklar – xalqning birinchi va yorqin pedagogik tajribalari bo‘lib, hech kim xalqning 
pedagogik dahosiga raqobatchi bo‘lolmaydi” [1, 289]. Ushinskiy folklorni bolalarning dunyoqarashi, nutqi va axloqiy 
fazilatlarini shakllantirishning asosiy vositasi deb hisoblaydi.

Yevropa tajribasida Fridrix Frebel maktabgacha tarbiyada folklor elementlarini (qo‘shiq, o‘yin, ertak) bola-
ning tabiiy rivojlanishi uchun muhim deb baholagan. Aka-uka Grimm va X.K. Andersen ertaklari axloqiy tarbiya 
vositasi sifatida keng qo‘llanilgan.

Zamonaviy xorijiy tadqiqotlarda E.I. Elizova rus xalq ertaklarining madaniy identifikatsiyani shakllanti
rishdagi pedagogik potensialini o‘rgangan: “…Rus xalq ertaklari bolalarning madaniy identifikatsiyasini shakl-
lantirishda muhim vosita bo‘lib, ular orqali bola o‘z xalqining qadriyatlarini o‘zlashtiradi” [2, 5].

L.VisikoKnox-Johnson ertaklarning tashabbuskorlik va emotsional chidamlilikni oshirishdagi rolini ta’kid-
lagan [3, 12].

S.S.Sarwar, A.S.Masri, H.N.T.Cleto va S.Asgarov folklorning axloqiy, emotsional va kognitiv rivojlanishdagi 
ta’sirini batafsil tahlil qilgan [4–7].

O‘zbekistonda xalq og‘zaki ijodidan foydalanishning boy an’analari mavjud. D.A.Abdurahimova xalq og‘zaki 
ijodi namunalari vositasida ma’naviy-axloqiy tarbiyalash tizimini takomillashtirishning konseptual asosini ishlab 
chiqqan: “…Xalq og‘zaki ijodi namunalari vositasida maktabgacha yoshdagi bolalarni ma’naviy-axloqiy tarbi-
yalash tizimini takomillashtirish aksiologik va rivojlantiruvchi yondashuvlarga asoslanadi” [9, 31].

lagan [10, 45].
N.N. A’zamova katta yoshdagi bolalarda milliy qadriyatlar shakllantirish yo‘llarini o‘rgangan [11, 1251].
J.S. Saidov, Sh.S.Sharipova, N. Yusupova va D.M.Xayriddinovna milliy qadriyatlar asosida tarbiyalashda 

xalq og‘zaki ijodining o‘rnini chuqur yoritgan [12–15].
“Maktabgacha pedagogika” darsligida folklor bolalarni axloqiy, estetik va milliy tarbiyalashning asosiy vosi-

tasi sifatida qaraladi [16, 685].

XULOSA VA TAKLIFLAR
Yuqorida tahlil etilgan barcha tadqiqotlarda xalq og‘zaki ijodi – tarbiya berishdagi eng asosiy omillardan 

ekanligi qayd etilgan. Xalq og‘zaki ijodi namunalarining didaktik, estetik, pedagogik, psixologik, ijtimoiy xususi-
yatlari chuqur tadqiq etilgan. O‘zbekiston Respublikasi “Ta’lim to‘g‘risida”gi Qonuni va “Ilk qadam” davlat o‘quv 
dasturida folklor milliy qadriyatlar tarbiyasining ajralmas qismi sifatida belgilangan.

Amaliyotda maktabgacha ta’lim muassasalarida ertak o‘qish, maqol tahlili, qo‘shiq va o‘yinlar orqali 
bolalarda milliy g‘urur, axloqiy fazilatlar, vatanparvarlik ruhi shakllantirilmoqda. Bu tajriba shuni ko‘rsatadiki, 
xalq og‘zaki ijodi O‘zbekiston maktabgacha ta’lim tizimida nafaqat nazariy, balki amaliy jihatdan ham samarali 
vosita. U bolalarning milliy o‘zligini mustahkamlashga xizmat qiladi. 

Jismoniy tarbiya va sport mashg‘ulotlari nazariyasi va metodikasi

